
شاڕەنگی بۆیە و سووراوی 
لێو بۆ ساڵی )2015(

جانتای پشت و جانتای 
دەست بۆ كچان 

كچان، هەردەم پێویس������تیان بە جانتا دەبێ، هەندێكیان حەز 
بە جەنتای بچووك و هەندێكی دیكەش جانتای گەورەیان لا 
پەس������ندە، هەر بۆیە گرنگە كە جانتایەك هەبێت لە دەستیان، 
یان لەسەر شانیان بێ، تاوەكو كەرەستە و كەلوپەلەكانیان تێدا 
دابنێن. پسپۆڕان قس������ەیەكی خۆشیان هەیە لەسەر جانتای 
خانمان و دەڵێن: هەموو شتێكی تێدایە تەنیا گیانداری فیل 
نەبێت. كچانیش ئەوان������ەی لە قوتابخانە و زانكۆ دەخوێنن، 
پێوس������تیان بە جانتای جۆراوجۆرە، بەتایب������ەت ئەوانەی لە 
قوتابخانە دەخوێنن، زیاتر پێوستیان بە جانتای پشتە، تەنانەت 
كچانی زانكۆش، دەتوانن ئەو جۆرە جانتایە لە پشتیان بكەن، 
چونكە ش������ێوازێكی جوان و نایابی هەیە، وێڕای ئەوەی كە 
دەس������تەكان ماندوو ناكات و لەسەر پش������تیش ئەوەندە قورس 
نابێ، شێوازێكی جوان و خنجیلانەی هەیە، خانمان دەتوانن 
بۆ كچەكانیان دابینی بكەن، بەتایبەت ئەوانەی لە قۆناغی 
خوێندنن، هەروەها بۆ ئەوانەی تازە دەچنە قۆناغی زانكۆش، 
دەتوانن ئەو جانتایانە لە پش������ت بكەن، تا سیما و جوانییان 

سەرنجڕاكێش بێت، جلێكی نایاب لەگەڵ جانتای 
پش������ت، لە جوانیدا مۆدێك������ی نەوازەی 

دەبێت. 

مۆدەكان������ی ماكی������اژ و بۆی������ە و رەنگەكان، م������اوە ماوە 
گۆڕانكاری تەواویان بەسەردا دێ و شێوەی دیكە و هەمە 
چەشن دەردەكەون و ئەوانەی پێشوو باویان نامێنێت. رەنگی 
ماكیاژ و رەنگی لێو، ئەو دوو لایەنەن كە لە ماوەیەكی كەمدا 
زۆرترین گۆڕانكاری لە رەنگ و ش������ێوازەكانیان دەردەكەون. 
رەنگی لێ������و، لە هەر وەرزێك بۆ وەرزێك������ی دیكە جیاوازە، 
نەش������یاوە ئەگەر رەنگی بۆیەی لێوی بەهاری لە هاوینەدا 
بەكاربهێنێت. تەنانەت بۆ هەر س������اڵێك، لەلایەن پسپۆڕانی 
جوان������كاری، رەنگە ش������یاوەكان بۆ بۆیە و س������ووراوی لێو 
هەڵدەبژێرن. لە ساڵی )2015(دا، یەكێك لە رەنگەكانیان بە 
شاڕەنگی لێو داناوە، ئەویش رەنگی )وەنەوشە(ییە بۆ بۆیەی 
لێو، خانمان لە وەرزی هاوینەدا دەتوانن رەنگی وەنەوش������ەیی 
وەك رەنگی س������ەرەكی لە لێویان بدەن، ئەو رەنگە بە بریقە و 
بەبێ بریقە، واتە بە س������ادەییش هەر جوانە، لە دوای رەنگی 
وەنەوشەیی، دەتوانی رەنگی س������وور بەكاربهێنێت، بەڵام لە 
وەرزی هاویندا دەبێ رەنگی س������ووری بە بریقە بێ، چونكە 
ئەگەر سادە بێت، دەرناكەوێ، گرنگە رەنگی لێوت لەگەڵ 
رەنگی پێستت بگونجێ، كاتێك ئەو دوو رەنگە جیاواز دەبن، 
لێوانت جوانی خۆیان نابەخشن، هەوڵیش بدە لەگەڵ رەنگی 
ماكی������اژت لە یەكتر نزیك بن، ئەگ������ەر جیاوازیش بوون، با 
رەنگی ماكیاژی چاو تۆختر نەبێ لە رەنگی لێو، ئەگەر 
لێ������وت لە رەنگێك بوو، نابێ هەموو جلت لە هەمان 

رەنگ بێ. 

چۆن جلو بەرگ لەگەڵ لەشو 
لارت رێك دەخەیت

هەندێ جار خانمان، هاوەڵ و دەستە خوشكانی خۆیان دەبینن، سەرسام دەبن لەوەی جلێكیان لەبەر 
ك������ردووە، كە زۆر بە جوانی لێیان دەوەش������ێتەوە. رەنگە لە یەكتر بپرس������ن: ئاخۆ ئەو جلەیان لە كوێ 
كڕی������وە و چ جۆرە ماركەیەكە؟ مەرج نیی������ە جلەكەت لە ماركەیەكی گرانبەها بێ، یان لە چاكترین 
بەرگدروو كاری بۆ كرابێ، زۆر جلی دیكەش هەن، كە لەبەرت ئەوەندە شیك و جوانن، وەك ئەوە وایە 
لە ماركەیەكی بەناوبانگ بێ، گرنگە هونەری رێكخس������تن و شیكی جلەكانت بزانیت كە چۆن 
لەگەڵ لەش و لارتدا گونجاو و ش������یاو دەبن، لەم چەند خاڵەدا، هەوڵبدە س������وود لە زانیاری 

تایبەت بە هونەری جل لەبەر كردن وەربگریت: 
ئەگەر باڵاتان كورت و مامناوەندە، جلی تەس������ك و پڕ بە جەستە لەبەر بكەن،   -
چونك������ە جلی گەورەتر ل������ە پێوانەی خۆتان، قەڵەوتر و كورتترتان نیش������ان دەدات، 
هەروەها بۆ ئەوانەی باڵایان بەرزە، چاكترە جلەكانیان بۆدی نەبێت، بەڵكو هەندێك 

كراوە بێت، تا لەگەڵ درێژی باڵایان رێكبكەوێ.
- ئەوان������ەی باڵایان كورت و ناوەندە، نابێ ئەو جلانە لەبەر بكەن كە هێڵ و 
نەخش������ی ئاسۆیی تێدایە، چونكە ئەو هێڵانە لە چاوی كەسی بەرامبەر باڵا 
و بەژنیان كورتتر و بچووكتر نیشان دەدات، بۆیە دەكرێ جلی وا لەبەر بكەن 
كە نەخش و هێڵی ستوونی تێدایە، هەروەها ئەوانەی باڵایان بەرزە، دەتوانن 

جلی وا لەبەر بكەن كە پڕ لە هێڵ و نەخشی ئاسۆیی بێت. 
- س������ەبارەت بە رەنگەكان، دەبێ بە وریایی رەنگەكان هەڵبژێرن، بۆ 
نموونە رەنگی زەق و كراوە با لە جلەكانی بەش������ی س������ەرەوە بێت، 
رەنگی ئاچوخ و تۆخیش با لە جلەكانی بەشی خوارەوەی جەستە 
بێ، هەروەها دەبێ رەنگەكان لە یەكتر نزیك بن، تەنانەت ئەگەر 
ویستیشت رەنگی جلت رەنگاوڕەنگ بێ، دەبێ رەنگەكان نزیكی 

یەكتر بن، وەك : شین و رەش، یان رەساسی و سپی.
- ئەگەر جلێكت لەبەر كرد، بەتایبەت جل و بەرگی بەشی سەرەوە، 
ه������ەوڵ بدە دووگمە و زنجیرەكانی ت������ەواو دانەخەیت، چاكترە نیوەی 
ك������راوە بێ، یان هەر بكرێت������ەوە، تا س������ەرنجڕاكێش و جوان بێ، وا 
چاكیش������ە جل و بەرگت پڕ بە پێوانەی لەشو لارت بێت و گەورەتر 

و بچووكتر نەبێ.
- ل������ە بارەی پانتۆڵەوە، ئەگەر جەس������تەت پڕ و قەڵەو و گەورە 
بێ، واچاكە جلەكەت ئەوەندە تەسك نەبێ، چونكە زیاتر جەستەت 
دەردەخات و جوانیت دەش������ێوێنێ، بە پێچەوانەش راستە، ئەگەر 
جەستەت ورد و بچووكە، با جلەكەت هەندێك كراوە بێت، تا جوان 
لەسەر جەستەت بنێش������ێت، ئەگەر قاچەكانت باریك و ناسكە، 

هەوڵبدە پانتۆڵی تەسك و شێوازی راست لەبەر بكەیت. 

زۆر ج������ار دەبینین كە كەس������ایەتییەك س������ەردانی ش������وێنێك دەكات، لە 

دەفتەرێكدا یاداش������تێك دەنووسێ كە لە چەند وشەیەك پێكهاتووە و راو و 

بۆچوونی خۆی دەربارەی ئەو ش������وێنە، یان ئ������ەو كۆبوونەوە و ئەو دیدارە 

دەنووس������ێ، كە ئەو یاداشتەش لە داهاتوودا دەمێنێتەوە و دەبێتە مێژوو بۆ 

ئ������ەوڕۆ و رۆژانی داهاتوو، جگە لەوەی پەیامێكی تایبەتە و بە دەس������ت 

و خەتی كەس������ایەتییەكان دەنووس������رێتەوە، ئێمەش هەموومان پەرۆشین كە 

بزانین چی نووس������یوە و بە چ ش������ێوازێك گوزارشت لە بیروڕاكانی دەكات 
دەربارەی ئێمە.

 وەزی������ری بەرگریی ئەمریكا لە س������ەردانی ئ������ەم دواییەی بۆ هەولێر و 

كۆبوونەوەی لەگەڵ سەرۆك بارزانی، یاداشتێكی بچووكی نووسی، لێرەدا 

یاداش������تەكەی بە خەتی خۆی دەبینین كە نووس������یویەتی: »بۆ سەرۆك 

بارزانی و هاوكارانی، لەگەڵ سەرس������امی مەزنم بۆ لێهاتوویی و بوێریی 

پێشمەرگە و دانایی حكومەتی هەرێمی كوردستان و دۆستایەتی ویلایەتە 

یەكگرتووەكان������ی ئەمریكا، ئێمە ل������ە هاوپەیمانێتییەكەمان لەگەڵ ئێوەدا 
بەردەوام دەبین.

 ئاشتن كارتەر، وەزیری بەرگریی ئەمریكا«. 

دەست و خەتی وەزیری بەرگری 
ئەمریكا ببینە 

شەقامێك لە شیرنەمەنی و 
شەكرۆكە 

دوای ئەوەی بە بەش������داریی نزیك������ەی )400( 
منداڵی جوان، كە لەلایەن كۆمپانیایەكی رێكلامیی 
لە وڵات������ی بەریتانی������ا پێش������بڕكێیەك ئەنجام درا، 
شاجوانی منداڵانی بەشداربوو هەڵبژێردرا. شاجوانی 
خنجیلانە ناوی )نانس������ی ماك فارلین(�ە و تەمەنی 
)3( س������اڵە، تا ئێس������تا بە جوانترین منداڵی جیهان 
دادەنرێ، ك������ە بە پێكەنینێكی ج������وان و چاوێكی پڕ 
ئاوەوە، كوڵمەكانیشی سوور و پەمەیی دەردەكەون، ئەگەر 
منداڵانی كوردیش بەشدارییان كردبایە، رەنگە لە نازناوەكە 
نزیك دەبوون، چونكە منداڵی كوردیش جوان و خنجیلانەن، 
خەڵاتی پێش������بڕكێیەكەش بریتی بوو لەوەی ئەو منداڵە 
بۆ ماوەی س������اڵێك دەبێتە پاڵەوانی رێكلامەكانی ئەو 
كۆمپانیایە، وێڕای ئەوەی هەموو كەرەستە و كەلوپەل و 
پێداویستیی ئەو شاجوانە بۆ ماوەی ساڵێك لە ئەستۆی 
ئەو كۆمپانیای������ە دەبێت، جوانیی ئەو منداڵە لە ش������ێوەی 
رووخس������اریەتی، كە هەر دەڵێی بووكە شووشەیە و لە منداڵی 
ئاس������ایی ناچێ، لە وێنەكاندا ب������ە زەردەخەنەوە دڵی هەموو 

كەسێك بۆ خۆی رادەكێشێت.

منداڵە شاجوانە 
خنجیلانەكە

وڵاتانی جیهان، هەر یەكەو بە كاری خۆیەوە سەرقاڵە، لە هەندێ وڵات شەڕ و ناخۆشییە، لە هەندێكی 
دیكەش شامی ئامانە، ئەگەر وڵاتی چین بە نموونە وەربگرین، بەهۆی زۆری دانیشتووانی، رۆژانە كاری 
سەیر لەو وڵاتە دەكرێ و ئەنجام دەدرێ، ئەوەتا لە تازەترین كارە سەمەرەكانیان، دروستكردنی راخەرێكی 
س������ەر شەقامە لە ش������یرنەمەنی و شەكرۆكە، كۆمپانیایی ئای ئێف ئیس������ی تایبەت بە دروستكردنی 
شیرنەمەنی لەو وڵاتە، لە یادی ساڵانەی خۆیدا، هەڵسا بە دروستكردنی گەورەترین و درێژترین 
بەرماڵە شیرنەمەنی، كە درێژییەكەی )23( پێ بوو. واتە دەكاتە )276( مەتر، ئەوەی 
جێگەی باس������ە نزیكەی )2000( كارمەندی ش������یرینی ئەو كۆمپانیایە بەشداری 
دروس������تكردنی ئەو شەقامە ش������یرینییە بوون، كارەكەش بە )5( رۆژ تەواو 

بوو.

كاوڕ 3/21 - 4/19
بیردێتەوە.  هەڵەكانت  رووداوەك��ان��ەوە  دوای  لە  ماوەیەكە 
دەبێ پێشوەختە بزانی لە كوێدا هەڵە نەكەیت، بۆیی ماوەیەكە 
بەهۆی ئەو گرفتانەوە بێزاریت پێوە دیارە. شێوازی بیركردنەوەت 
بۆ داهاتووت گونجاوە و هەوڵبدە رێگە بدە كەسێكی دڵسۆزت 
هاوكارت بێت، خەم لە گرفتەكان مەخۆ و هەوڵی چارسەریان 

بۆ بدە. 

قرژاڵ 6/21 - 7/22
و  هەڵە  تووشی  تایبەتیت  ژیانی  بۆ  بیركردنەوەت  هەندێ 
كێشەیەك  بە  مەهێڵە  و  بەهێزە  كەسایەتیت  دەك��ەن.  گومانت 
رێگەی  بشێوێنیت،  خ��ۆت  لە  س��ەر  و  تێبكات  كاریگەریت 
داهاتووت بەرەو خۆشی دەچێ. كەسێك دەیەوێ كارێكت پێ 

بسپێرێت و تۆش جێبەجێ بكە، سوودی زۆری بۆت دەبێت.

تەرازوو 9/23 - 10/22
كردووی،  كێشەی  زۆر  تووشی  و گرژەكانت  توند  رەفتارە 
لەگەڵ  م��اوەی��ەدا  ل��ەم  دەگ��ۆڕێ��ت،  ژیانت  ش��ێ��وازی  خەریكە 
ببوورە،  لێی  و  بكە  گ��ەورە  دڵ��ت  ه��ەب��وو،  كێشەتان  كەسێك 
داهاتووت،  بۆ  جوانە  بیركردنەوەشت  و  ژیرانەیە  كەسایەتیت 
هەنگاوەكانت شیاون و بەبێ گرفت رێگەیان گرتووە، بیر لە 

هەست و سۆزت بكەوە.

گیسك 12/22 - 1/19
بۆ داهاتووی خۆت، راوێژ بە كەسێك بكە و لە بیرۆكەكانتی 
تێبگەیەنە. تا دەتوانی لە بە بیركردنەوە كارەكانت ئەنجام بدە. 
ماوەیەكە لەگەڵ كەسێكدا ساتەوەختێكی خۆش بەسەر دەبەن، 
تووشی  یان  تێكبچێ،  بچووك  شتی  لەسەر  نێوانتان  مەهێڵە 
و  دەكەن  دیاری  داهاتووت  بڕیارەكانت  لە  هەندێ  بن،  كێشە 

هێمن بە.

گا 4/20 - 5/20
پێویستە ماوەیەك چاودێریی كەسانی دەوروبەرت بكەیت و 
بزانیت كە كێیە ئەوەندە لە دوای تۆیە و چاودێریت دەكات. ئەو 
شێوازەی ئێستات گونجاوە تا لەگەڵ كەسانی دیكە مامەڵە 
بكەیت، كەسێكی نزیكت دەیەوێ یارمەتیت بدات و هەستی 

بۆت هەیە، كێشەكانت زوو چارەسەر دەبن و نیگەران مەبە.

شێر 7/23 - 8/22
چاودێریی كەسانی دیكە بە هیچ ئامانجێكت ناگەیەنێت، 
ئەو  بۆ  تێبگەن و چارەسەریش  یەكتر  لە  نزیكەوە  لە  هەوڵبدە 
كێشەیەی ئێستات ئاسانە، تەنیا ئەوەیە كە كاروباری رۆژانەت 
جێبەجێ بكەیت و فەرامۆشیان نەكەیت. ماوەیەكە بیركردنەوەت 
داهاتووت  بۆ  پلان  وەك جاران  داهاتوو گۆڕاوە و چاكترە  بۆ 

دابڕێژیت.

دووپشك 10/23 - 11/21
ب��ڕی��ارەك��ان��ت دروس��ت��ن و دەب��ێ ب��ە وری��ای��ی ل��ە داهاتووت 
توندی  بە  دەوروب����ەرت  كەسانی  مەكە  هەست  وا  بڕوانیت، 
و  تۆیانە  بەرژەوەندیی  بۆ  بەڵكو  دەك��ەن،  لەگەڵ  مامەڵەت 
دەیانەوێ لە كێشەكان بە دوور بیت. كێشەت لەگەڵ ئەو كەسە 
خۆشەویستەت مانای كۆتایی پێوەندیتان نییە، لە داهاتووشدا 

كێشەكانتان چارەسەر دەبن.

گۆزە 1/20 - 2/18
ئەو كاتانەی نیازت وایە كارێك ئەنجام بدەیت، سەرەتا دەبێ 
سەرنەكەوتنیش  پێشبینی  و  دەبێ  چۆن  ئەنجامەكانی  بزانی 
بكە، نەوەك كە كارێكت بۆت نەبوو، دواتر خەمی لێ بخۆی. 
كەسانی دەوروبەرت بە دروستی رەفتارت لەگەڵ دەكەن، تۆش 

هەوڵبدە نەرم و نیان بیت، كەسایەتیت لە ئاستێكی باشدایە.

جووتە پێڵاوێك بە ملیۆنێك دۆلار 

پیاوی گورگ 

گرانبەها دانراوە بۆ ئەو كەسەی زانیاری لەسەر ئەو پێڵاوانە 
هەب������ێ، یان بیاندۆزێتەوە، ئەوەی جێگەی س������ەیرە چەندین 
كەس ئەو پێڵاوەیان دروس������ت كردووە و دەڵێن ئەوە پێڵاوەكەیە 
تا خەڵاتەكە بەدەست بهێنن، كەچی پێڵاوە راستەقینەكە تا 
ئێستا بێ سەروشوێنە، گرنگیی ئەو جووتە پێڵاوە لەوەدایە 
كە وەك كەرەس������تەیەكی كۆن دادەنرێ و نرخی راستەقینەی 

دەگاتە )3( ملیۆن دۆلار.

دوای ئەوەی ئەو جووتە پێڵاوە بە نرخە لە ساڵی )1939( 
لە پێی ئەكتەری ئەمریكی )ج������ودی گارلاند(دا بوو، كە 
كارێكتەری س������ەرەكی بوو لە فیلم������ی )ویزارد ئۆف ئۆز(، 
دواتر ئ������ەو پێڵاوانە لە موزەخان������ەی گارلاند لە ویلایەتی 
مینس������وتا دانراب������وو، دواتر پێڵاوەكە دزرا، تا ئێس������تاش بە 
دوای دۆزینەوەی جووتە پێڵاوەكەن، دوای ماوەیەكی زۆری 
پش������كنین، س������ەرەنجام بێ هیوا بوون، ئێستاش خەڵاتێكی 

ئەو پیاوەیە ك������ە كەس ناتوانێ نزیك������ی بێتەوە، چونكە 
لەلایەن كۆمەڵە گورگێكەوە پاس������ەوانی بۆ دەكەن، ئەوەی 
نی������ازی وا بێ ئ������ەو پیاوە ئەزیەت ب������دات، دەبێ پارچەی 
جەس������تەی لە چەند ش������وێنێك بدۆزێتەوە. ئەو پیاوە ناوی 
)لۆرنێر فرێند(�ە و تەمەنی )79( س������اڵە و لە ناوچەیەك 

بە ناوی )مێرزگ( لە ئەڵمانیا دەژی. ئەوەی س������ەیرە ئەو 
پیاوە، هەمان ئەو خواردنانە دەخوات كە گورگەكان دەیخۆن، 
تا وا لە گورگەكان بكات كە وەك خۆیان س������ەیری بكەن، 
هەر بۆیە تا ئێستا لەناویان ماوە و وەك هاوڕێیەكی نزیكی 

خۆیانیان داناوە.

ویلیام شەكسپیر، لە بارەی پەن

رەوشت و هەست دەڵێت:
هەوڵبدە هەردەم رەوش������تت 
بەرز بێت و رەوشتت بپارێزە، 
چونكە تاكە ش������تێكە كەس 
بكات،  دەستكاری  ناتوانێ 
تۆش رەوشت و كەسایەتیت 
بپارێزە، چونكە لە تۆ زیاتر 
دەژی و نازانی چ بەختێكی 

بۆت شاردۆتەوە. 

دووانە 5/21 - 6/20
كارەكانت  هەوڵبدە  و  مەبەستەوە  دیكە  كەسانی  بە  خۆت 
هەستەكانت  لە  دەی��ەوێ  كەسێك  بكەیت.  جێبەجێیان  بەخۆت 
نزیك بێتەوە و دڵت بەدەست بهێنێت، باشترە ماوەیەك بیناسیت 
و بزانی چ مەبەستێكی هەیە. كاری ئێستات بۆ داهاتوو دوا 

مەخە، شانازی بە كارەكانت بكە و لێیان پەشیمان مەبەوە.

گوڵەگەنم 8/23 - 9/22
چارەسەری گرفتەكانت بەم جۆرە نابێ، پێویستە پێداچوونەوە 
بۆ كارەكانت بكەیت و بزانی لە كوێوە هەڵەت كردووە. لە دوای 
تا  بكەوە،  دوات��ر  لە  بیر  و  مەكە  سەرزەنشت  خۆت  كارەكانت 
وانەیەك بێت بۆت، لە ژیانی رۆژانەت مامەڵەیەكی دروست 
بكە و لە ناكۆكی و كێشە لەگەڵ كەسانی دەوروب��ەرت دوور 

بكەوە.

كەوان 11/22 - 12/21
كەسایەتیت كاریگەرە لەسەر كەسانی دەوروبەرت، هەوڵبدە 
ئەو كەسانە لێت تێبگەن كە ماوەیەكە دژایەتیت دەكەن، ئەگەر 
بدە،  نیشان  بوون، تۆش رێگەی دروستیان پێ  ب��ەردەوام  هەر 
بە  پێویستیت  و  گ��رت��ووە  دروس��ت��ی��ان  رێ��گ��ەی  هەنگاوەكانت 
لە  خەم  هەیە،  تۆی  دڵی  نیازی  كەسێك  هەیە،  ب��ەردەوام��ی 

رابردووت مەخۆ.

نەهەنگ 2/19 - 3/20
بێزاریت  ماوەیە  ئ��ەو  گرفتەوە،  و  كێشە  هەندێ  بەهۆی 
بخۆیت،  لێ  خەمیان  ئ��ەوەی  جیاتی  لە  چاكترە  دی��ارە،  پێوە 
چارەسەریان بۆ بدۆزیتەوە، هەندێ لە بیرۆكەكانت بۆ داهاتوو 
گونجاوە و هەست بە كەسانی دەوروبەرت بكە و لێیان تێبگە، 
بۆ  خۆشی  و  هەیە  توانات  كارامەی،  و  لەسەرخۆ  كەسێكی 

ژیانت دابین بكە. 

ماوەیەكە كەش و هەوا ئەوەندە گەرمە، كە كەس بەرگەی 
ئەو گەرما بەتێنەی تیشكی هەتاو ناگرێ، وەك پەندێكی 
كوردی هەیە دەڵێ: سەری كەچەڵان دەسووتێنێ، تا ئێستا 
گەرمترین ش������وێن لە جیهاندا وڵاتی هیندستانە، كە ئەوەندە 
گەرمە، هێمای س������ەر ش������ەقامەكانی تواندۆتەوە، ئەوەتا لە 

تازەتری������ن پێوانەی گەرمیدا، پلەی گەرمی لە نێوان 45 تا 
53 رۆیشتووە، ئەوەش وای كردووە كە نزیكەی 1150 كەس 
لە گەرمان بمرن. ئەو شوێنەی لەو وڵاتە كە پلەی گەرمی 
زۆر بەرزە، ویلایەتی )ئەندرا برادیش(�ە كە تا ئێس������تا تەنیا 

لەو شارە )884( كەس مردوون.

Credit Card - كارتی دڵنیایی
دەگێڕن������ەوە ك������ە ل������ە پێش������وودا، پیاوێكی ئەمریك������ی چۆتە 
چێش������تخانەیەك و پارەی پێ نەبووە، ئینجا نەیزانیوە چی بكات و 
چ������ۆن خۆی دەرباز بكات، هەر بۆیە بیرۆكەی كارتی بۆ هاتووە، 
ك������ە كارتەكە بایی بڕە پارەیەك بێ������ت، دواتر ئەو بیرۆكەیە پەرەی 
پێدرا و كرایە كارتی ئەلیكترۆنی. ئەو كارتە بریتییە لە كارتێكی 
پلاس������تیك و بەپێ������ی داتایەكی بچووك كە هەڵگ������ری كۆمەڵێك 
زانیاریی كەس������ێك، یان لایەنێكە، لە ساڵی )1920( بۆ یەكەمین 
ج������ار ئەو بیرۆكەی������ە جێبەجێ كرا. كە ئ������ەوەی كارتێكی هەبێ، 

دەتوانێ������ت ئەكاونتێ������ك بە ناوێك لە بانك������دا بكاتەوە، 
دواتر چەند بڕە پارەی پێویس������ت بێ������ت لەناو بانكی 
خ������ۆی بێت و دەتوانێت بەو كارتە لە هەر ش������وێنێك 
بێت، پارەی خوێ رابكێش������ێت، وێڕای ئەوەی كە 
بانك قازانجی خۆی ل������ەو ئاڵۆگۆڕە وەردەگرێت. 

چەند جۆریش كارتی دڵنیایی هەن، لەوانە: كارتی 
دڵنیایی، كارتی پ������ڕ كردنەوە، كارتی ق������ەرز، كارتی گەرێنتی 
دڵنیایی، كارتی هۆش������مەند، كارتی پارەدانی پێشوەختە، كارتی 

بەشداریكردن، كارتی پاداشت.

ئاسانكاری: 
خواردنێكی كوردەوارییە ! داندۆك  

داك ؤن د

هەوڵبدە لە ریزكردنی ئەم كۆمەڵە پیتە، ناوێك دروست بكەی :

یاری پیت 

گەرما هێمای شەقامەكانیش دەتوێنێتەوە

بۆ زانیاریت 

- سەرۆك، سەركردە
خەوێكی خۆشە، كاتێك لە خەودا دەبینی تۆ كراوی بە سەرۆك 
و سەركردە، لە خۆتەوە هەست بە گەورەیی و دڵنیایی دەكەیت، بە 
تۆ بێت لە خەوەكەدا هەڵنەستیتەوە و هەر بخەوی، با بزانین ئەگەر 
كەس������ێك بوو بە سەركردە مانای چییە. ئەو كەسەی خەو ببینێت 
كە بۆتە سەرۆك و س������ەركردە، مانای ئەوەیە كە دەبێتە كەسێكی 
بەناوبانگ، هەروەها مانای باشی و چاكی ئەو كەسە دەردەخات، 
واتە كەس������ێكە كە خۆشەویستە لەلای خەڵك و زۆربەی خەڵك لێ 
رازین، ئەگەر لە خەودا تۆ س������ەرۆك بیت و لەس������ەر پۆستەكەت 

لابچیت، مانای ئەوەیە كە تووش������ی كێشە و گرفت دەبیتەوە. 
ئەگەر لە خەودا، لەگەڵ كەس������ێكی سەركردە دانیشتووی و 
قس������ەتان كرد، مانای ت������ۆ بە كاری چاك������ە دەگەیت و لە 

داهاتوودا كارەكانت سەركەوتوو دەبن.

مانای خەون 


